
1. 
Опис на состојбите во областа и дефинирање на проблемот
1.1
Опис на состојбите 
Моментално со Законот за рибарство и аквакултура (“Службен весник на Република Македонија” бр. 7/08, 67/10, 47/11, 53/11, 95/12, 164/13, 116/14, 154/15, 193/15, 39/16, 83/18 и “Службен весник на Република Северна Македонија бр.150/21) се уредува управувањето, стопанисувањето и аквакултурата на рибите, нивната заштита и ставање во промет, производството на порибителен материјал и порибувањето на водите во Република Северна Македонија, установите, здружувањето и финансирањето, како и други прашања од значење во областа на рибарството и аквакултурата.

Согласно законот и подзаконските акти кои се произлезени од истиот се спроведуваат мерки и активности за доделување на концесии за користење на рибите, регистрацијата на одгледувачите на риби, организирањето на производителите на риби и концесионери, заштитата на рибите, порибувањето, регистрација на репроцентри, креирањето на мерки за финансиска поддршка во рибарството и аквакултурата.

1.2
Причини за проблемите кои се предмет на разгледување
 Потребата од изработување на нов Закон за рибарство и аквакултура е поради разграничување  и поделба на областа со која се урадува досегашното делување на законот. Од тековниот закон потребно е да произлезат два закона со кои ќе се подели областа на делување во рибарството и аквакултурата во смисла на уредување на управувањето, стопанисувањето и аквакултурата на рибите, нивната заштита и ставање во промет, производството на порибителен материјал и порибувањето на водите во Република Северна Македонија,  здружувањето од финансиската поддршка во областа.

Со новиот Закон за рибарство и аквакултура во одредбите кои се однесуваат на националното законодавство, ќе се поедностави доделувањето на користење на рибите за комерцијален и рекреативен риболов, се поедноставува постапката за регистрација за аквакултура, на мрестилишта, изземање на одредби кои се уредени или ќе се уредат во други закони.
Потребата од донесување на Законот за рибарство и аквакултура е и поради усогласување со:

РЕГУЛАТИВА (ЕУ) бр. 1380/2013 НА ЕВРОПСКИОТ ПАРЛАМЕНТ И НА СОВЕТОТ од 11 декември 2013 година за заедничката политика за рибарство за изменување на Регулативите (ЕЗ) бр. 1954/2003 и (ЕЗ) бр. 1224/2009 на Советот и за укинување на Регулативите (ЕЗ) бр.2371/2002 и (ЕЗ) бр. 639/2004 на Советот и Одлуката 2004/585/ЕЗ на Советот,

РЕГУЛАТИВА (ЕУ) бр. 1379/2013 НА ЕВРОПСКИОТ ПАРЛАМЕНТ И НА СОВЕТОТ од 11 декември 2013 година

за заедничката организација на пазарите на производи од рибарство и аквакултура, за изменување на Регулативите (ЕЗ) бр. 1184/2006 и (ЕЗ) бр. 1224/2009 на Советот и за укинување на Регулативата (ЕЗ) бр. 104/2000 на Советот,

РЕГУЛАТИВА НА СОВЕТОТ (ЕЗ) бр. 1100/2007 од 18 септември 2007 година за воспоставување мерки за обновување на залихите на европска јагула,

РЕГУЛАТИВА НА СОВЕТОТ (ЕЗ) Бр 1224/2009 година од 20 ноември 2009 година за воспоставување систем за контрола на Заедницата за да се обезбеди усогласеност со правилата на Заедничката политика за рибарство, со измена на Регулативата (ЕЗ) бр. 1234/2007 847/96, (ЕЗ) бр. (ЕЗ) бр. 2371/2002 (ЕЗ) бр. 811/2004 (ЕЗ) бр. 768/2005 2115/2005, (EZ) бр. 2166/2005, (EZ) бр. 388/2006, (EZ) бр. 509/2007, (EZ) бр. 676/2007, (EZ) бр. 1098/2007, (EZ) бр. 1300/2008, (EZ) бр. 1342/2008 и укинување на Регулативите (ЕЕЗ) бр. 2847/93, (ЕЗ) бр. 1627/94 и (ЕЗ) бр. 1966/2006 година.

Регулатива на Советот 1005/2008 во однос на воспоставување систем на Заедницата за спречување, спречување и елиминирање на нелегалниот, непријавен и нерегулиран риболов.
РЕГУЛАТИВА НА КОМИСИЈАТА (ЕЗ) бр. 1010/2009 од 22 октомври 2009 година за утврдување на детални правила за спроведување на Регулативата (ЕЗ) бр. 1005/2008 на Советот за воспоставување систем на Заедницата за спречување, спречување и елиминирање на нелегалниот, непријавен и нерегулиран риболов
Националниот пропис е со висок степен на усогласеност. Одредени одредби не се транспонирани од причина што Република Северна Македонија нема излез на море (а голем дел од регулативите го уредуваат морскиот риболов, како и активности кои се однесуваат на море). Исто така одредени одредби се однесуваат само на земјите – членки и ќе бидат транспонирани по пристапувањето на Република Северна Македонија во Европската Унија. Одредени одредби ќе бидат транспонирани со донесување подзаконски акти кои се предвидени во предлог – законот.
2. 
Цели на предлог регулативата
Со новиот Закон за рибарство и аквакултура се преземаат одредби од регулативите: (ЕУ) бр. 1380/2013, (ЕУ) бр. 1379/2013, (ЕУ) бр. 1100/2007,   (ЕУ) бр. 1224/2009, 1005/2008 и 1010/2009 со што се постигнува правна рамка за нивно спроведување (имплементација), како и подобрување на националното законодавство во деловите каде е утврдена негова потреба. Целите на предлог Законот се:

1) Управување со рибите и другите водни организми на начин со кој се постигнува   економска и општествена придобивка, зголемен број на вработувања и придонес кон достапноста на снабдувањето со храна;

2) Користење на рибите и другите водни организми по принципот на одржливо користење кој допринесува за зачувување на биодиверзитетот и еколошкиот пристап на риболовните води и

3) Развој на одржливи активности во аквакултурата и промоција на здрава, висококвалитетна храна без негативно влијание на животната средина.
3.
Можни решенија (опции)

3.1
Опис на решението „не прави ништо“  
Доколку се одбере опцијата „не прави ништо“   значи да не се донесе предложениот закон, што не е прифатлива опција, бидејќи со нејзино одбирање нема да има усогласување со одредби од регулативите: (ЕУ) бр. 1380/2013, (ЕУ) бр. 1379/2013, (ЕУ) бр. 1100/2007,   (ЕУ) бр. 1224/2009, 1005/2008 и 1010/2009 на Европскиот парламент и на советот на ЕУ, односно нема да се постигне усогласување на зедничката рибарска политика, уредувањето во областа на пазарната политика, управувањето со јагулата, следливоста, борбата со непријавениот, нерегулиран и нелегален риболов со регулативите на Европската Унија.  
3.2
Опис на можните решенија (опции) за решавање на проблемот 
Со новиот Закон за рибарство и аквакултура се уредуваат риболовните води и  риболовот, управувањето и користењето на рибите и другите водни организми, аквакултурата, заедничкото уредување на пазарот на производите од рибарство и аквакултура, надлежните тела, заштитата на рибите и другите водни организми, надоместок на штета и право на отштета, порибување и производство на порибителен материјал како и други прашања од значење во областа на рибарството и аквакултурата.
Со новиот Закон за рибарство и аквакултура ќе се уреди заедничкото уредување на пазарот на производите од рибарство и аквакултура, увозот на производите од рибарство согласно законодавството на ЕУ.

Со донесување на новиот закон се очекуваат подобрување на правната рамка преку појасни, попрецизни и поедноставни одредби поврзани со доделувањето на користење на рибите и другите водни организми, одгледувањето на рибите и пласирањето на производи од рибарство и аквакултура на пазар.

4. Проценка на влијанијата на регулативата

Можни позитивни и негативни влијанија од секоја од опциите:

4.1 Економски влијанија 
Новиот Закон за рибарство и аквакултура овозможува правна рамка за соодветно транспонирање на Европското законодавство, со негова имплементација ќе се овозможи заедничо уредување на пазарот на производи од рибарство и аквакултура, односно пласирање на пазар на производи од рибарство и аквакултура согласно европските правила како и  призбнавање на опрганизации на производители согласно барањата на ЕУ.

Со Законот за зоотехника ќе се постигне  подобрување на производните карактеристики на домашните животни, ќе се обезбеди квалитетен приплоден материјал и производство на квалитетни производи од анимално потекло, со што ќе се зголеми економската вредност на приплодните животни, нивните зачетни производи и производите добиени од нив.
Новиот Закон за рибартсво и аквакултура ќе ги олесни административните постапки при одгледувањето на риби и други водни организми, како и постапките за одеделување на користење на рибите и другите водни организми.

4.2
Фискални влијанија 
Со Законот за рибарство и аквакултура не се предвидуваат нови фискални импликации, односно не се потребни дополнителни финансиски средства за негово спроведување. 
4.3
Социјални влијанија
 Со давање на можноста за одгледување и користење на рибите и другите водни организми се овозможува  извор на приход за субјектите кои ќе се занимаваат со одгледување на риби, како и со комерцијален риболов. Со давање на можноста за организирање на рекреативен риболов  ќе се овозможи рекреација на рекреативните риболовци.
 4.4
Влијанија врз животната средина 
Со имплементација на Законот за рибарство и аквакултура  ќе се подобрат условите за заштита на животната средина, преку заштита од внесување и одгледување на алохтони и локално неприсутни видови, како и од непланско искористување (експлоатација) на рибите.

4.5
Административни влијанија и трошоци 
   а) трошоци за спроведување 
Не се потребни дополнителни трошоци за спроведување на законот. 
б) трошоци за почитување на регулативата 
Не се потребни дополнителни трошоци за почитување на регулативата.
5.
Консултации

5.1
Засегнати страни и начин на вклучување 
 Предлог текстот на новиот Закон за зоотехника го изработи работна група формирана од министерот со решение број 33-8498/1 од 08.11.2021 год., во која беа вклучени претставници од: Министерството за земјоделство, шумарство и водостопанство, Агенцијата за храна и ветеринарство, Државниот Инспекторат за земјоделство, Министерство за животна средина и просторно планирање.

За одредена проблематика при изработката на текстот на законот беа консултирани и претставници од научните институции и Македонската риболовна федерација.

Одо одржаните работни средби произлегоа конкретни предлози и забелешки во врска со предлог Законот за рибарство и аквакултура,  кои беа земени во предвид и вградени во истиот. 
5.2
Преглед на добиените и вградените мислења
/
5.3
Мислењата кои не биле земени предвид и зошто
/
6. 
Заклучоци и препорачано решение   
6.1
Споредбен преглед на позитивните и негативните влијанија на можните решенија (опции) 
Да се донесе предлог Законот за рибарство и аквакултура ќе се уредат риболовните води и  риболовот, управувањето и користењето на рибите и другите водни организми, аквакултурата, заедничкото уредување на пазарот на производите од рибарство и аквакултура, надлежните тела, заштитата на рибите и другите водни организми, надоместок на штета и право на отштета, порибување и производство на порибителен материјал како и други прашања од значење во областа на рибарството и аквакултурата.

Во случај да не се усвои предлог Законот за рибарство и аквакултура нема да има усогласување и имплементација на регулативата (ЕУ) бр. 1380/2013, (ЕУ) бр. 1379/2013, (ЕУ) бр. 1100/2007, (ЕУ) бр. 1224/2009, 1005/2008 и 1010/ 2009на Европскиот парламент и на советот на ЕУ.
6.2
Ризици во спроведувањето и примената на секое од можните решенија (опции)

Доколку не се донесе Законот за рибарство и аквакултура  нема да може да се воспостави заедничката политика во рибарството, заедничкото уредување на пазарите, како и признавање на организациите на производители согласно европското законодавство, а воедно нема да може да се спроведат одредбите во врска со управувањето со јагула. Исто така, во националното законодавство, постапките за доделување на користење на рибите и постапките за регистрација на одгледувачите на риби нема да бидат поедноставени.
Ризик може да претставува и не обезбедување на квалитетен подмладок за порибување, како и недоволната заштита на животната средина од внесување на алохтони и локално неприсутни риби и други водни организми.
6.3
Препорачано решение со образложение 
Се препорачува донесување на  Законот за рибарство и аквакултура  со кој ќе се осигура имплементација на регулативите (ЕУ) бр. 1380/2013, (ЕУ) бр. 1379/2013, (ЕУ) бр. 1100/2007, (ЕУ) бр. 1224/2009, 1005/2008 и 1010/ 2009 на Европскиот парламент и на советот на ЕУ.
Со новиот Закон за рибарство и аквакултура ќе се уреди заедничкото уредување на пазарот на производите од рибарство и аквакултура, увозот на производите од рибарство согласно законодавството на ЕУ.

Со донесување на новиот закон се очекуваат подобрување на правната рамка преку појасни, попрецизни и поедноставни одредби поврзани со доделувањето на користење на рибите и другите водни организми, одгледувањето на рибите и пласирањето на производи од рибарство и аквакултура на пазар.

7.
Спроведување на препорачаното решение

7.1
Потреба од менување на закони и подзаконска регулатива во областа или други сродни области.

Со одредбите од новиот Закон за рибарство и аквакултура се наметнува потреба од менување на одредени подзаконски акти од областа на безбедноста на храната. Постоечките подзаконски акти ќе бидат донесени  и/или отповикани според новиот закон. 
7.2
Потребни подзаконски акти и рок за нивно донесување
Со донесувањето на Законот за рибарство и аквакултура се предвидува и донесување на подзаконски акти во рок од 12 месеци по донесување на законот истите да  се усвојат.
Подзаконски акти кои ќе произлезат од предметниот закон се:
1. Листата на риболовни подрачја (член 5 став 4);
2. План за управување и користење (член 8 став 5);
3. Правилник за формата и содржината на образецот на легитимацијата за рибар (член 35 став 6);      

4. Правилник за формата и содржината на образецот на легитимацијата, како и начинот на вршење на рибочуварската служба (член 36 став 8);

5. Правилник за времето на забрана, начинот на обележување на пловните објекти и означувањето и евидентирањето рибарскиот алат, како  и дозволените риболовни средства за комерцијален и рекреативен риболов   (член 37 став 4);

6. Правилник за Начинот на спроведување на испитите и формата и содржината на уверенијата за положен испит за рибар и за рибочувар (член 38 став 10);
7. Правилник за формата и содржината на образецот на легитимацијата за рекреативен риболов и начинот на нејзиното издавање и продолжување (член 40 став 5);  
8.  Правилник за  формата и содржината на образецот на дозволата и образецот за водење евиденција на продадените дозволи и доставувањето на податоците, како и начинот на издавање на дозволите и потребната документација (член 41 став 9);
9. Правилник за формата, содржината и начинот на водење на регистарот на вршители на акавакултура на овој член, формата и содржината на образецот на барањето како и потребните докази за исполнување на условите (член 48 став 10);
10. Повеќегодишниот национален стратешки план (член 52 став 7);
11. Правилник за формата и содржината на барањето признавање на организации на производители, доказите за исполнување на условите како и минималниот обем и вредност на производството на организацијата ги пропишува министерот (член 57 став 5);
12. Правилник за Формата и содржината на планот за производство и пласирање  на пазарот на производи од рибарство и аквакултура на овој член, начинот и рокот на неговото поднесување како и подетална содржина на годишниот извештај (член 58 став 4);  

13. Правилник за формата и содржината на регистерот на организации, како и начинот на неговото водење (член 64 став 3); 

14. Правилник за Пазарните стандарди  како и производите од рибарство и аквакултура на кои се однесуваат (член 66 став 3);
15. Листата на трговски називи на рибите и другите водни организми (член 69 став 3);
16. Правилник за формата, содржината и начинот на издавање на доказот за потекло (член 72 став 6);
17. Правилник за формата, содржината и начинот на издавање на сертификатите за улов и реизвоз, како и формата, содржината и начинот на издавање на изјавата за преработка (член 73 став 5);
18. План за управување со јагула (член 77 став 6);
19. Ценовник за оштета (член 85 став 2);
20. Правилник за формата и содржината на барањето за регистрација на мрестилиште (член 89 став 8);
21. Правилник за формата, содржината и начинот на издавање на доказот за потекло на порибителниот материјал (член 90 став 3);
7.3
Органи на државната управа, државни органи и други органи надлежни за  спроведување 
Надлежен орган за спроведување на Законот за рибарство и аквакултура е Министерството за земјоделство, шумарство и водостопанство. За дел од одредбите надлежен орган е Агенцијата за храна и ветеринарство, Државниот завод за статистика и Министерство за финансии-Царинска Управа. Инспекцискиот надзор над спроведување на одредбите од овој закон и прописите донесени врз основа на овој закон ќе ги врши Државниот инспекторат за земјоделство преку државните инспектори за земјоделство,  а за дел од одредбите Агенцијата за храна и ветеринарство преку ветеринарските инспектори, а за контрола на увозот царинската служба.

7.4
Активности за обезбедување на ефикасно спроведување на предлогот на закон 
За спроведување на законот ќе се спроведат советувања и консултации со заинтересирани страни, како и други соодветни активности заради обезбедување на ефикасно имплементирање на законот.  
8.
Следење и евалуација

8.1 
Начин на следење на спроведувањето 
Надлежен орган за спроведување на одредбите од Законот за рибарство и аквакултура е Министерството за земјоделство, шумарство и водостопанство. За дел од одредбите надлежен орган е Агенцијата за храна и ветеринарство, Државниот завод за статистика и Министерство за финансии-Царинска Управа.
Спроведувањето на законот и ефектите од истиот ќе се врши континуирано од страна на релевантните сектори и одделенија во Министерството за земјоделство, шумарство и водостопанство, Агенцијата за храна и ветеринарство, Државниот завод за статистика и Министерство за финансии-Царинска Управа како и преку остварување на средби, контакти и интервјуа со засегнатите страни и јавноста.

8.2
Евалуација на ефектите од предлогот на закон и рокови 
Евалуација на ефектите ќе се врши една до две години по денот на влегување во сила на законот во рамките на надлежниот сектор од Министерството за земјоделство, шумарство и водостопанство. 
Евалуацијата на ефектите ќе се врши преку собирање и анализа на податоци за:

- бројот на регистрирани вршители на аквакултура;

- број на признати организации;
- број на спроведени постапки и склучени договори за користење на риботе и другите водни организми;
- следење и анализирање на состојбите во рибарството и аквакултурата;

- и други работи кои се предмет на уредување на овој закон.

Изјава од државниот секретар
Нацрт Извештајот за проценка на влијанието на регулативата е изготвен во согласност со Методологијата за проценка на влијанието на регулативата. Тој дава реална проценка на можните влијанија и очекуваните ефекти, како и трошоците кои се однесуваат на секоја од утврдените можни решенија (опции) за решавање на проблемот.
Датум:_____________                                                                                            ..................................................






                                            потпис на државен секретар 
Изјава од министерот
Врз основа на резултатите од анализите прикажани во Извештајот за проценка на влијанието на регулативата сметам дека препорачаното решение (опција) претставува најдобар начин за решавање на проблемот и постигнување на очекуваните ефекти на најекономичен начин. 
Датум:____________                                                                                                   ...........................................
                                                                                                                                         потпис на министерот 

